
				এই পাতাটির মুদ্রণ সংশোধন করা প্রয়োজন। 
সাহিত্য পরিষদ পত্রিকা।
১ম ভাগ ; ৩য় সংখ্যা । ] [ शंयः, नन्न >७०» ।।
বৈজ্ঞানিক পরিভাষা ।
গত সংখ্যক সাহিত্য-পরিষদ-পত্রিকাতে শ্ৰীযুক্ত বাবু রামেন্দ্রসুন্দর ত্ৰিবেদী উল্লিখিত বিষয়ে একটা অতি সুন্দর ও চিন্তাপূর্ণ প্ৰবন্ধ লিখিয়াছেন। বৈজ্ঞানিক পরিভাষার যুক্তিযুক্ততা এবং তাহার সঙ্কলন-প্ৰণালী সম্বন্ধে তিনি যাহা বলিয়াছেন, তাহাতে আশা করি, সকলেই একমত হইবেন । ঐ বিষয়ে আমারও দুই একটি মত আছে। সেই সকল মত শিক্ষিতসমাজের গোচর করিবার জন্য এই প্ৰবন্ধের অবতারণা করিতেছি। আমার বক্তব্য বিষয় প্ৰণালীগত নহে ; উহা কাৰ্য্যগত ; কারণ আমি জ্যোতিষের বহুসংখ্যক শব্দসঙ্কলনে ব্যাপৃত আছি। কিন্তু রামেন্দ্র বাবু পরিষদের কাৰ্য্যের সহিত শব্দসঙ্কলনকারী ব্যক্তিবর্গের (অর্থাৎ ভবিষ্যতের লেখকগণের) স্বাধীনতার যে একটা সীমা নির্দেশ করিয়াছেন, তাহাতে আমি তাহার সহিত একমত হইতে পারিতেছি না। দশ জনের স্বাধীনতার সমবায়ে একটি সমাজ গঠিত হয় ; সেই সমাজে দশের স্বাধীনতার সন্মিলন দ্বারা একটি সাধারণ কাৰ্য্যপ্ৰণালী গঠিত হয়। পরিষদ ও ঐরূপ সাহিত্যবিষয়ক ব্যক্তিগত স্বাধীনতার সমষ্টি বলিয়া মনে করা যায়। আদ্যকার পরিষদ ভবিষ্যতেরও পরিষদ থাকিবে এবং অদ্যকার লেখকগণের ন্যায়। ভবিষ্যতের লেখকগণও এই পরিষদের অঙ্গভুক্ত হইবেন।
আজ পরিষদে আলোচিত হইয়া যে পরিভাষা গৃহীত হইবে, তাহাই যে ভূতলে অমরত্ব লাভ করিবে, ইহা কেহই কামনা বা বাসনা করেন না। ভবিষ্যতের লেখকগণ ভবিষ্যতের পরিষদে তঁহাদের ধ্যানধারণার উপযোগী পরিভাষা সঙ্কলন করিবেন, ইহা কল্পনা করা অতি স্বাভাবিক। ইয়ুরোপে যাবতীয় সমিতি ও পরিষদের কার্য্য এই প্রকারে চলিয়া আদিতেছে।
ইংলণ্ডের রয়েল সোসাইটীতে ( Royal Society ) firëieri, tziiq jiftgtt KRF vertita'

